Nafarroako Parlamentuko Mahaiak, 2014ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bikendi Barea Aiestaran jaunak aurkeztutako galdera, Nazioarteko Adopziorako Entitate Laguntzaileei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko irailaren 1ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bikendi Barea Aiestaranek, Legebiltzarreko Erregelamenduaren babesean, honako galdera hauek egin ditu, Nafarroako Gobernuko Gizarte Politiketako Departamentuak idatziz erantzun ditzan:

1. Gizarte Politiketako Departamentuak eta adopzioaren esparruan eskumena duten haren menpeko erakundeek ba al dakite zer-nolako edukia eta forma duten nazioarteko adopziorako entitate lankideen eta erabiltzaile diren pertsonen arteko harremanek? 

2. Ba al dakite entitate lankideen erabiltzaileak informatuta ote dauden beren norbanako-espedientearen gaineko guztiari buruz eta sinatutako kontratuen baldintzei buruz?

3. Gizarte Politiketako Departamentuak eta adopzioaren esparruan eskumena duten haren menpeko erakundeek arlo horretan baliatzen den kontusail bakoitzaren eta zenbatekoaren berri ba al dute?

4. Frogen bidez al dakite familia erabiltzaileei adopzio prozesu osoan zehar egindako gastuak aurkeztu eta behar bezala zehazten ote dizkieten nazioarteko adopziorako entitate lankideek?

5. Gizarte Politiketako Departamentuak eta adopzioaren esparruan eskumena duten haren menpeko erakundeek ba al dakite hitzartutako prestakuntza-zikloak betetzen ote diren eta nazioarteko adopziorako entitate lankideak saiatzen ote diren familiak edo unitate gurasobakarrak euren artean harremanetan egon daitezen?

6. Beste autonomia erkidego batzuetako nazioarteko adopziorako entitate lankideek –Foru Komunitatekoek jarduten duten herrialde beretan lan egiten dutenek– adopzio-prozesu azkarragoak dauzkatela esateko ebidentziarik ba al du Gizarte Politiketako Departamentuak? Baiezkoan:

7. Departamentuaren ustez, zer arrazoi dago prozesu horiek azkarrago egiteko?

Iruñean, 2014ko abuztuaren 21ean

Foru parlamentaria: Bikendi Barea Aiestaran

